
				JUSTIZIA ADMINISTRAZIOA

				GETXOKO LEHEN AUZIALDIKO ETA INSTRUKZIOKO 3 ZENBAKIKO ZUZENEKO LAGUNTZA EMATEKO UNITATE PROZESALA

				4810

				EDIKTUA, 1177/2014 falta-judizioaren ondoriozkoa.

				Nik, Nora Albizua de Castro andreak, Getxoko Lehen Auzialdiko eta Instrukzioko 3 zenbakiko Zuzeneko Laguntza emateko Unitate Prozesaleko Justizia Administrazioaren letradua naizen honek,

				Fede ematen dut: 1388/2014 falta-judizioan, antolaketa-eginbidea eman da, eta honela dioela hitzez hitz:

				ANTOLAKETARAKO EGINBIDEA

				Idazkari judiziala: Nora Albizua de Castro andrea.

				Getxo (Bizkaia), bi mila eta hamabosteko maiatzaren hogeia.

				1.– Aurreko idazkia Carmelo Monedero Arauzo jaunak aurkeztu du, 2015-05-12ko probidentziaren aurka erreforma-errekurtsoa jartzeko. Erants bekie idazkia dagozkion autoei.

				2.– Errekurtsoa garaiz eta forman aurkeztu denez, izapidetzeko onartu da.

				3.– Entrega bekizkie kopiak gainerako alderdiei, bidezko deritzotena alegatu dezaten jaso ondoko bi eguneko epean (Prozedura Kriminalaren Legeko 222. artikulua).

				Aurkaratzeko modua: idazkari judizialaren aurrean berraztertze-errekurtsoa jarriz. Letraduaren sinadurarekin eskuetsitako idazkia eta pertsonatutako gainerako alderdientzako kopia bana aurkeztu beharko dira bulego judizialean, hiru egun balioduneko epean, jakinarazpen-egunaren biharamunetik hasita, eta errekurtsogilearen iritziz izandako arau-haustea zehaztu beharko da (PKLko 211. eta 238 bis artikuluak).

				Errekurtsoa jarri arren, errekurritutako ebazpenaren ondoreak ez dira etengo (PKLko 238 bis artikulua).

				Hori erabaki eta sinatzen dut. Fede ematen dut.

				Jasota gera dadin, eta Raul Arauzo Monederori jakinarazteko balio dezan, idazki hau egiten dut Getxon (Bizkaia), bi mila eta hamabosteko urriaren hogeita batean.

				JUSTIZIA ADMINISTRAZIOAREN LETRADUA.

